
1. ზოგადი ინფორმაცია 

   შპს სუზალა  დაფუძნებულია და  მდებარეობს საქართველოში. იგი წარმოადგენს შეზღუდული 
პასუხისმგებლობის საზოგადოებას და დაარსებულია საქართველოს კანონმდებლობის 
შესაბამისად.  კომპანიის ოფისი მდებარეობს ქ.თბილისი, გლდანის რაიონი,მოსულიშვილის 1.  
კომპანიის ძირითად საქმიანობას წარმოადგენს :ხორცის დამუშავება და დაკონსერევბა, 
ორცხობილებისა და მშრალი ნამცხვრების წარმოება; ხანგრძლივი შენახვის ცომეული საკონდიტრო 
ნაწარმის და ნამცხვრების წარმოებაკვების მზა პროდუქტების და კერძების წარმოება,საცალო 
ვაჭრობა არასპეციალიზებულ მაღაზიებში, უპირატესად საკვები პროდუქტებით, სასმელებით ან 
თამბაქოს ნაწარმით,რესტორნები და საკვებით მობილური მომსახურების საქმიანობები  კომპანია 
დაფუძნდა 2006 წლის ივლისში და 2020 წლის 30 სექტემბრის  მდგომარეობით კომპანიის 20%-იანი 
წილის მფლობელია თემურ არჩვაძე (01001051453), 10%-იანი წილის მფლობელია ნინო მაჭარაძე 
(01017013748), 20%-იანი წილის მფლობელია თეიმურაზ წულაძე (01019003694) , 10%-იანი წილის 
მფლობელია სულხან წულაძე (01019015184), 10%-იანი წილის მფლობელია ზაალ ხუცურაული 



(01002006883), 10%-იანი წილის მფლობელია თეიმურაზ მეტრეველი (01009017008), 10%-იანი 
წილის მფლობელია ლაშა არჩვაძე (01003009564) და 10%-იანი წილის მფლობელია მალხაზ გუგავა 
(01011006031). 

 

2. მნიშვნელოვანი საბუღალტრო პოლიტიკის განხილვა 

მომზადების საფუძველი 

აღნიშნული ფინანსური ანგარიშგება მომზადებულია საერთაშორისო ბუღალტრული სტანდარტების 
საბჭოს მიერ შემუშავებული მცირე და საშუალო საწარმოთა ფინანსური ანგარიშგების საერთაშორისო 
სტანდარტის შესაბამისად (შემდგომში „მსს ფასს“), რაც ასახავს კომპანიის სააღრიცხვო პოლიტიკას მსს 
ფასს საფუძველზე (რომელიც გამოიყენება მსს ფასს 35-ე განყოფილების „მსს ფასს-ზე გადასვლა“-
ფარგლებში). 

კომპანია ნათლად და უპირობოდ აცხადებს , რომ: 

 ფინანსური ანგარიშგების მომზადებისას მენეჯმენტმა გამოიყენა მსს ფასს, ფაქტებისა და 
გარემოებების საუკეთესო გამოცდილება, რაც ასევე გამოყენებულ იქნება მსს ფასს-ის შემდგომი 
პერიოდების ფინანსური ანგარიშგების პაკეტის მომზადებისაას შესადარისი ინფორმაციის 
წარმოდგენით.                                                                    

 

ფინანსური ანგარიშგების მომზადების დროს გამოყენებული მნიშვნელოვანი საბუღალტრო 
პოლიტიკის შესახებ ინფორმაცია ქვემოთ არის წარმოდგენილი. აღნიშნული პოლიტიკა 
თანმიმდევრულად იქნა  გამოყენებული ყველა პერიოდის მიმართ, თუკი სხვაგვარად არ არის 
განსაზღვრული. 

ფინანსური ანგარიშგების მომზადება მცირე და საშუალო საწარმოთა ფინანსური ანგარიშგების 
საერთაშორისო სტანდარტის შესაბამისად მოითხოვს გარკვეული კრიტიკული საბუღალტრო 
შეფასებების გამოყენებას. იგი ასევე მოითხოვს მენეჯმენტის მხრიდან მსჯელობას კომპანიის 
საბუღალტრო პოლიტიკის გამოყენების პროცესში. საკითხები, რომლებშიც ასახულია ფინანსური 
ანგარიშებისთვის მნიშვნელოვანი შეფასებები და დაშვებები და რომლებიც საჭიროებენ მაღალი 
დონის მსჯელობას და კომპლექსურ მიდგომებს, მოცემულია მე-3  შენიშვნაში. 

 

ოპერაციები უცხოურ ვალუტაში 

კომპანიის ფუნქციონალური ვალუტა წარმოადგენს იმ ძირითადი ეკონომიკური გარემოს ვალუტას, 
რომელშიც იგი ფუნქციონირებს. კომპანიის ფუნქციონალური ვალუტა არის საქართველოს 
ეროვნული ვალუტა - ქართული ლარი (“GEL”).  

წარდგენის ვალუტა 

ფინანსური ანგარიშგების წარდგენა ხდება ლარში, თუკი სხვაგვარად არ არის განსაზღვრული. 



ფულადი სახსრები და მისი ექვივალენტები 

ფულადი სახსრები და მისი ექვივალენტები მოიცავს ნაღდ ფულს, მოთხოვნად დეპოზიტებს, 
რომელთა ვადაც 5 წელს  ან უფრო ნაკლებს შეადგენს. 

სავაჭრო  მოთხოვნები 

მომსახურება ძირითადად ხორციელდება ჩვეულებრივი ნაღდი ან უნაღდო ანგარიშსწორების  
საფუძველზე და დებიტორულ დავალიანებას პროცენტი არ ერიცხება. ყოველი საანგარიშგებო 
პერიოდის ბოლოს ხდება სავაჭრო და სხვა მოთხოვნების საბალანსო ღირებულებების გაანალიზება 
იმის დასადგენად, ხომ არ არსებობს რაიმე ობიექტური მტკიცებულება, რომ ეს თანხები არ 
ექვემდებარება ამოღებას. ამგვარი მტკიცებულებების არსებობის შემთხვევაში, გაუფასურების ზარალი 
დაუყოვნებლივ აღიარდება მოგებაში ან ზარალში. 

 უიმედო ვალების რეზერვი. კომპანია, კლიენტების გადახდისუუნარობით გამოწვეული სავარაუდო 
დანაკარგების აღსარიცხად, ქმნის რეზერვს. მისი საკმარისობის შეფასებისას ხელმძღვანელობა 
ითვალისწინებს მიმდინარე ზოგად ეკონომიკურ პირობებს, სავაჭრო მოთხოვნების ნაშთების 
ვადიანობას, ჩამოწერის ისტორიულ გამოცდილებას, კლიენტის კრედიტსაიმედოობასა და გადახდის 
პირობების ცვლილებას. ეკონომიკის, დარგის თუ კლიენტის მდგომარეობის ცვლილებამ შეიძლება 
მოითხოვოს უიმედო ვალების რეზერვის მოდიფიცირება. 

 

სასაქონლო-მატერიალური მარაგები 

სასაქონლო-მატერიალური მარაგების ღირებულება ეფუძნება საშუალო შეწონილი ღრებულების 
პრინციპს და შეიცავს მარაგების შეძენისა და ტრანსპორტირების ხარჯებს.  

ძირითადი საშუალებები 

ძირითადი საშუალება აღიარდება ისტორიულ ღირებულებას გამოკლებული დაგროვილი ცვეთისა 
და დაგროვილი გაუფასურების ზარალით შემცირებული თვითღირებულებით. ძირითადი 
საშუალებების ცვეთის დარიცხვა ხდება მათი სავარაუდო სასარგებლო მომსახურების მთელ 
პერიოდზე, შემცირებადი ნაშთის მეთოდის გამოყენებით. აქტივების სასარგებლო გამოყენების 
ვადებში შემდეგია: 

 შენობა-ნაგებობები                                                                25-50 წელი 
 მოწყობილობა-დანადგარები                                              10-15 წელი 
 კომპიუტერები და სხვა საოფისე აღჭურვილობა            5-10 წელი 
 ავეჯი                                                                                        8-10 წელი 
 სხვა ძირითადი საშუალებები                                             5-10 წელი 

 

აქტივების გაუფასურება 

ყოველი საანგარიშგებო თარიღისთვის უნდა ჩატარდეს ძირითადი საშუალებების, არამატერიალური 
აქტივების განხილვა, რათა დადგინდეს, არსებობს თუ არა რაიმე ნიშანი იმისა, რომ აღნიშნული 



აქტივები გაუფასურებულია. თუ არსებობს აქტივების შესაძლო გაუფასურების ნიშნები, მაშინ უნდა 
შეფასდეს ნებისმიერი აქტივის (ან დაკავშირებულ აქტივთა ჯგუფის) ანაზღაურებადი ღირებულება 
და შეუდარდეს მის საბალანსო ღირებულებას. იმ შემთხვევაში, თუ შეფასებული ანაზღაურებადი 
ღირებულება ნაკლებია, საბალანსო ღირებულება შემცირდება მის ანაზღაურებად ღირებულებამდე, 
ხოლო გაუფასურების ზარალი დაუყოვნებლივ აღიარდება მოგებაში ან ზარალში. 

იმ შემთხვევაში, თუ შემდგომში მოხდება გაუფასურების ზარალის აღდგენა/კომპენსირება, აქტივის 
(ან მსგავსი აქტივების ჯგუფის) საბალანსო ღირებულება გაიზრდება აქტივის ანაზღაურებადი 
ღირებულების (სასაქონლო-მატერიალური ფასეულობების შემთხვევაში - პროდუქციის 
დასრულებისა და გაყიდვისთვის საჭირო დანახარჯებით შემცირებული სარეალიზაციო ფასის) 
შესწორებულ შეფასებულ სიდიდემდე, მაგრამ არ გაიზრდება იმ თანხაზე მეტად, რომელიც 
განისაზღვრებოდა იმ შემთხვევაშუ, თუ წინა წლებში არ მოხდებოდა აქტივის (ან მსგავსი აქტივების 
ჯგუფის) გაუფასურების ზარალის აღიარება. გაუფასურების ზარალის აღდგენის (კომპენსირების) 
თანხა დაუყოვნებლივ აღიარდება მოგებაში ან ზარალში. 

სავაჭრო  ვალდებულებები 

აღნიშნული თანხები წარმოადგენს ჩვეულებრივი საკრედიტო პირობების საფუძველზე აღებულ 
ვალდებულებებს და პროცენტებს არ ითვალისწინებს. საანგარიშგებო პერიოდის ბოლოს უცხოურ 
ვალუტაში გამოსახული სავაჭრო ვალდებულებები გადაანგარიშდება კომპანიის ფულად ერთეულში 
(ლარში), სააგნარიშგებო თარიღისათვის არსებული საქართველოს ეროვნული ბანკის მიერ 
დადგენილი გაცვლითი სავალუტო კურსის მიხედვით. საკურსო სხვაობით წარმოქმნილი  

საკუთარი კაპიტალი 

კომპანიის საწესდებო კაპიტალის ოდენობა კომპანიის წესდებით განისაზღვრება. კომპანიის 
წესდებაში ცვლილებების შეტანა (მათ შორის საწესდებო კაპიტალის, საკუთრების უფლების 
ცვლილება), მხოლოდ კომპანიის მესაკუთრეების გადაწყვეტილებით ხდება. 

კაპიტალის რისკი. 

 კომპანია კაპიტალს მართავს იმის უზრუნველსაყოფად, რომ კომპანიამ შეძლოს ფუნქციონირებადი 
საწარმოს სტატუსით საქმიანობის გაგრძელება, ხოლო აქციონერებმა, სესხისა და საკუთარი კაპიტალის 
ბალანსის ოპტიმიზების გზით, მაქსიმალურად გაზარდონ თავიანთი უკუგება. 

მოგების გადასახადი 

მოგების გადასახადი ფინანსურ ანგარიშგებაში აისახება შესაბამისი საანგარიშგებო პერიოდის 
დასრულებისათვის არსებული კანონმდებლობის შესაბამისად. საქართველოს საგადასახადო 
კოდექსში განხორციელებული ცვლილებების შედეგად, შეიცვალა კომპანიების დაბეგვრის ადრე 
არსებული მოდელი, რომელიც ყველა პირისთვის, გარდა გარკვეული გამონაკლისებისა (მათ შორისაა 
კომერციული ბანკები, სადაზღვევო ორგანიზაციები, საკრედიტო კავშირები და სხვა), ძალაში შევიდა 
2017 წლის 1 იანვრიდან. 

ახალი, ე.წ. „ესტონური“, მოდელის მიხედვით, კომპანიებს აღარ უწევთ მოგების გადასახადის 
გადახდა მოგებიდან (რომელიც მიღებულია 2017 წლის 1 იანვრიდან) მანამ, სანამ არ მოხდება 
აღნიშნული მოგების განაწილება დივიდენდების, ან სხვა ფორმით (მანამდე არსებული მოდელის 



მიხედვით, კომოპანიის მოგება 15%-იანი გადასახადით იბეგრებოდა იმის მიუხედავად, ხდებოდა თუ 
არა წმინდა მოგების დივიდენდის სახით განაწილება). 

დღგ:  

სსკ-ის 168-ე მუხლის 2-ე ნაწილის „ნ“ ქვეპუნქტის თანახმად საგანმანათლებლო დაწესებულებათა მიერ 
გაწეული მომსახურება გათავისუფლებულია დღგ-სგან ჩათვლის უფლების გარეშე, რაც გულისხმობს, 
რომ საგანმანათლებლო საქმიანობის ფარგლებში გაწეული მომსახურება არ იბეგრება დამატებითი 
ღირებულების გადასახადით და ამ საქმიანობის ფარგლებში შეძენილ საქონელზე/მომსახურებაზე არ 
ხორციელდება დღგ-ის ჩათვლა 

 

ფინანსური ანგარიშგებების შესწორება გამოცემის შემდეგ 

ნებისმიერი ცვლილების შეტანა ფინანსურ ანგარიშგებაში, მისი გამოცემის შემდეგ, დამტკიცებას 
ექვემდებარება კომპანიის იმავე მენეჯმენტის მიერ, რომლის მიერადაც მოხდა აღნიშნული ფინანსური 
ანგარიშგებების ავტორიზაცია გამოცემის მიზნით. 

            

 3. განუსაზღვრელობის შეფასებისთვის გამოყენებული ძირითადი წყაროები 

ძირითადი საშუალებებისა და არამატერიალური აქტივების სასარგებლო გამოყენების ვადა 

ძირითადი საშუალების და არამატერიალური აქტივის ერთეულის სასარგებლო გამოყენების ვადის 
შეფასება (განსაზღვრა) მენეჯმენტის მსჯელობის საგანს წარმოადგენს, შესაბამისი გამოცდილების 
გათვალისწინების შედეგად. აქტივის გამოყენების ვადის განსაზღვრისას მენეჯმენტი ითვალისწინებს 
აქტივის მოსალოდნელ გამოყენებას, მის ტექნიკურ მახასიათებლებს, ფიზიკურ ცვეთას და იმ 
ფიზიკურ გარემოს, რომელშიც ხდება აქტივის გამოყენება. ზემოაღნიშნული პირობების ნებისმიერმა 
ცვლილებამ შეიძლება მომავალი ცვეთის განაკვეთის კორექტირება გამოიწვიოს. 

გადავადებული და მიმდინარე მოგების გადასახადი 

2016 წლის 13 მაისს შეტანილ იქნა ცვლილებები საქართველოს საგადასახადო კოდექსში, რომელიც 
ძალაში შევიდა 2017 წლის 01 იანვრიდან და შეეხო კომპანიის მოგების გადასახადის აღიარებისა და 
განსაზღვრის პრინციპებს (კომერციული ბანკის, საკრედიტო კავშირის, სადაზღვევო ორგანიზაციის, 
მიკროსაფინანსო ორგანიზაციისა და ლომბარდის გარდა). ეს ცვლილებები შეეხო კომპანიის მიერ 
გადავადებული მოგების გადასახადის აქტივებს და ვალდებულებებს. კომპანიებს აღარ უწევთ 
მოგების გადასახადის გადახდა მოგებიდან (რომელიც მიღებულია 2017 წლის 01 იანვრიდან) მანამ, 
სანამ არ მოხდება აღნიშნული მოგების განაწილება დივიდენდების, ან სხვა ფორმით. დივიდენდების 
გადახდის შემთხვევაში გამოიყენება 15%-იანი მოგების გადასახადი ე.წ. „დაგროსილი“ თანხიდან (ჯერ 
უნდა მოხდეს გასაცემი დივიდენდის ნეტო თანხის დაგროსვა 5% საშემოსავლო გადასახადის 
გათვალისწინებით  და შემდეგ 0,85 გაყოფით მიიღება მოგების გადასახადით დასაბეგრი ბაზა), 
რომელიც გადახდილ უნდა იქნეს დივიდენდის ფიზიკურ პირზე, ან არარეზიდენტ იურიდიულ 
პირზე გაცემის მომენტში, იმისდა მიუხედავად, ეს მონაცემი ფულადი თუ არაფულადი სახით არის 
შესრულებული. 

